
Mamlakatimizda prezidentimiz Shavkat Mirziyoevning bevosita tashabbusi va 

rahbarligida qabul qilingan  hamda  izchil amalga oshirilayotgan O‘zbekiston Respublikasini 

rivojlantirishning beshta ustuvor yo‘nalishi bo‘yicha harakatlar strategiyasi taraqqiyotning 

yangi bosqichini boshlab berdi. Bu jarayonning amaliy natijalari, belgi va hususiyatlari 

bugungi kunda hayotimizning barcha jabxalarida, eng muximi, xalqimizning ongu taffakuri, 

intilish va harakatlarida yaqqol ko‘zga tashlanmoqda*1-2] 

Yo‘lovchi tashish transportida yo‘lkira to‘lovining avtomatlashtirilgan tizimini joriy 

etish. 

Hozirgi vaqtda “Toshshahartransxizmat” uyushmasi tomonidan shahar yo‘lovchi 

tashish transportida yo‘lkira haqlarining to‘lanishida to‘lovlarni tezkor amalga oshirish, ko‘p 

vaqt amal qiladigan kontaktsiz smart-kartalar (KSK) asosidagi elektron chiptalarni joriy 

qilish yo‘li bilan yo‘lkira to‘lovining avtomatlashtirilgan tizimini (YTAT) joriy qilish masalasi 

ko‘rib chiqilmoqda. YTATning joriy qilinishi maxsus plastik kartochkalar, turniket va 

validatorlar yordamida har-xil transport vositalarida (metro, avtobus, va tramvayda) naqd 

pulsiz to‘lovni amalga oshirish imkonini beradi*3-4]. 

Yo‘lkira to‘lovining avtomatlashtirilgan tizimini shahar yo‘lovchi tashish transportida 

joriy etishning afzallik tomonlari: 

 -transport xizmatidan foydalanish va yo‘lkira to‘lovini naqd pulsiz maxsus plastik 

kartochkalar orqali amalga oshirish; 

 -shahar yo‘nalishlarida transport vositalarining harakat muntazamligini elektron 

nazorat qilish; 

 -yo‘l haqining to‘liq yig‘ilishi hamda jamoat transportidan foydalanishga nisbatan 

aholining qiziqishi ortishi hisobiga pul tushumini 5-10 foizga ko‘paytirish; 

 -yo‘lovchilar oqimi to‘g‘risida aniq ma’lumotlar olish orqali yo‘nalishlardagi transport 

vositalari miqdorini va yo‘nalishlarni maqbullashtirish; 

 -bepul yurish huquqi va boshqa imtiyozlarga ega bo‘lgan yo‘lovchilarning vizual 

nazoratini avtomatlashtirish; 

 -chiptalarning sotilishi va yo‘lovchilarning oqimi haqida axborotlarni tezkorlik bilan 

to‘plash; 

 -shahar yo‘lovchi transportida har xil tariflarning joriy qilinishiga sharoit yaratish*5-

6]. 

Yo‘lovchi tashish transportida yo‘lkira to‘lovining avtomatlashtirilgan tizimini joriy 

etishning muammoli tomonlari 

1.Yer usti transport vositalarida turniketlarning o‘rnatilishi, yo‘lovchilarning avtobus 

va tramvaylarga chiqib-tushish vaqti ortadi va turli noqulayliklarni keltirib chiqarishi 

mumkin. (Moskva shahridagi vaziyat). 

2.Turniketlarsiz tizimning joriy etilishi, har bir transport vositasiga konduktorlarning 

jalb etilishini talab qiladi va o‘z navbatida ishlab chiqarish xarajatlari oshadi.  

Mazkur tizimni shahar yo‘lovchi tashish transportida joriy etish yuzasidan 

“Toshshahartransxizmat” uyushmasi tomonidan bir necha xorijiy hamda mahalliy 

kompaniyalar bilan muzokaralar olib borildi. Jumladan: Janubiy Koreyaning EB 

korporatsiyasi xamda LG CNS kompaniyasi, Turkiyaning Kentkart, AQShning "Sercotec 

Select LLC" kompaniyasi, O‘zbekistonning mahalliy kompaniyalari - “Multisoft 

Solution”,“Vades group”,NPO “Akadempribor” , Ukrainaning “LOT” kompaniyasi*7-8] 

Xorijiy davlatlar tajribasini o‘rganish natijasida, xorijiy kompaniyalar bilan olib borilgan 

muzokaralar va ulardan olingan takliflardan kelib chiqqan holda Toshkent shahar yo‘lovchi 

tashish transportida yo‘lkira to‘lovining avtomatlashtirilgan tizimini 2 bosqichda joriy etish 

rejalashtirildi[9-10] 

